
Efni: Umsögn Samiönar um frumvarp til breytingu áýmsum lögum varöandi leyfisveitingar 
(einföldun regiuverks).

Eins og fram kemur í heiti umrædds frumvarps er tilgangur þess m.a. að einfalda regluverk á sviði 
leyfisveitinga. Er það í sjálfu sér jákvætt skref en þó ber gæta að því að slíkar útfærslur séu vel 
ígrundaðar og litið til allra sjónarmið í þeim efnum. Telur Samiðn að verulega skortir á slíkri nálgun í 
umræddu frumvarpi eins og nánar er vikið að hér að neðan.

í upphafi skal þess getið að í frumvarpinu er veruleg þörf á því að gera lögin fyllri hvað varðar 
orðskýringar og/eða skilgreiningar á hugtökum, svo sem hvað telst vera og flokkast undir handiðnað, 
verksmiðjuiðnað og heimilisiðnað. Yrði það til mikilla bóta að mati Samiðnar að bættyrði úr slíku til 
frekari skýringar.

í II. kafla frumvarpsins er lagðar til miklar breytingar á iðnaðarlögum nr. 42/1978, með síðari 
breytingum, þ.e. að iðnaðarleyfi verði lagt af, og að lögin munu því einungis taka til handiðnar. í 
frumvarpinu er tekið fram að allar helstu kröfur sem nú eru gerðar til iðnaðarstarfsemi með tilliti til 
almannahagsmuna sé að finna í öðrum lögum en iðnaðarlögum. Þá leiða umræddar breytingar í för 
með sér að ekki sé gert ráð fyrir að það beri nein viðurlög ef aðilar kenni sig við löggiltar iðngreinar án 
þess að það sé innistæða fyrir því eins og núverandi löggjöf gerir ráð fyrir.

Samiðn mótmælir því að afnema þær kröfur sem gerður eru til útgáfu iðnaðarleyfs og skiptir þar engu 
hvortað önnur löggjöf fjalli um iðnaðarstarfsemi enda markmið og tilgangur þeirra lagabálka annar en 
laga nr. 421/1978. Þá mótmælir Samiðn því harðlega að fella á brott að það hafi í för með sér viðurlög 
að kenna sig við löggiltar iðngreinar án þess að hafa slík réttindi til staðar.

Enn fremur kemur fram í frumvarpinu að verulega hafi skort á að stjórnvöld hafi haft eftirlit með því 
að aðilar sem starfi í iðnaði hafi útgefið iðnaðarleyfi. Að mati Samiðnar getur það vart talist til raka að 
fella niður kröfu um iðnaðarleyfi með vísan til þess að stjórnvöld hafi vanrækt lögbundna eftirlitsskyldu 
sína hvað þetta varðar. Er það í raun afar mikilvægt að stjórnvöld fylgi eftir að ákvæðum laga nr. 
42/1978, með síðari breytingum, af festu og ábyrgð.



Samiðn tekur auk þess undir þau sjónarmið sem fram koma í sameiginlegri umsögn Félag íslenskra 
bifreiðaeigenda (FÍB) og Bílgreinasambandins (BGS) við umrætt frumvarp varðandi niðurfellingu 
skilyrða um leyfisveitingar til sölu notaðra ökutækja, þar með talið kröfu um starfsábyrgðartryggingu, 
svo og kröfu um námskeið og próf fyrir bílasala. Telur Samiðn engin rök hnígi í þá veru að fella á brott 
þá kröfu að leyfisveiting þurfi að koma til svo hægt sé að selja notuð ökutæki eins og frumvarpið kveður 
á um. Að gera þær kröfur að leyfi þurfi að koma til vegna sölu notaðra ökutækja skapar festu og stuðlar 
að trausti sem mikilvægt er að ríki í viðskiptum sem þessum. Samiðn telur afar mikilvægt að áfram 
verði gerðar kröfur um leyfisveitingu til handa þeim sem annast sölu á notuðum ökutækjum.

Samiðn vill að lokum taka fram vilja sinn að taka þátt í frekari umræðu og vinnu um þau málefni sem 
umrætt frumvarp fjallar um.

